
UUM ONLINE: Mohd Fairuz Padoli, pensyarah Pusat Pengajian Pengurusan Industri Kreatif dan Seni Persembahan
(SCIMPA) telah menerima Hadiah Kategori Drama Televisyen (TV) menerusi karyanya berjudul ‘Ke Pintu Kaabah’
pada Majlis Anugerah Sastera Johor 2019, baru-baru ini.

Beliau menerima pengiktirafan tersebut yang disampaikan Menteri Besar Johor, Dato’ Osman Sapian di Dewan
Utama Kompleks Warisan Sultan Abu Bakar, Yayasan Warisan Johor.

Mohd Fairuz yang lebih dikenali dengan nama pena MF Kencana yang pernah memenangi Anugerah Karyawan
Johor 2016, hadiah Sastera Darul Ta’zim dan Anugerah Penulis Muda Johor 2014 melahirkan rasa bersyukur dan
berterima kasih kepada UUM kerana telah memberi sokongan dan galakan kepadanya untuk terus berkarya.

Sementara itu, Ketua Satu Persatuan Penulis Johor, Amiruddin Ali Hanafiah berkata, karya ‘Ke Pintu Kaabah’ itu
wajar diangkat sebagai pemenang kerana karya tersebut sarat dengan elemen perjuangan, pengorbanan dan
keagamaan selari dengan laporan panel penilai yang menekankan nilai utama mesej dan pengajaran untuk
masyarakat.

